
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის მოადგილეს
 ქალბატონ თამილა ბარკალაიას
ქალბატონო თამილა,  

როგორც თქვენთვის ცნობილია, „ახალი კორონავირუსით (SARS-COV-2) გამოწვეული ინფექციის (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამის დამტკიცების შესახებ“ საქართველოს მთავრობის 2020 წლის 4 მაისის №286 დადგენილებაში ცვლილების შეტანის თაობაზე 2020 წლის 2 დეკემბრის საქართველოს მთავრობის N720 დადგენილების მე-2 მუხლის პირველი პუნქტის „ა“, ,,ე“ და „ვ“ ქვეპუნქტებს  დაემატა „ა1“,„ე1“და „ვ1“ ქვეპუნქტები.

შესაბამისად, განისაზღვრა კომპენსაციის მიმღები პირების კატეგორია, რომლებზეც გათვალისწინებულია კომპენსაციის გაცემა ერთჯერადად 300 (სამასი) ლარის ოდენობით.

ინფორმაციის წარდგენა ხორციელდება ელექტრონულად – გადასახადის გადამხდელის (დამქირავებლის) ავტორიზებული მომხმარებლის გვერდიდან − https://eservices.rs.ge.

აღნიშნული ცვლილების თანახმად, ზემოთ წარმოდგენილი პირების იდენტიფიცირებას ახორციელებს სსიპ შემოსავლების სამსახური, რომელიც ვალდებულია, დამქირავებლის მიერ წარდგენილი ინფორმაციის საფუძველზე, მის ხელთ არსებულ მონაცემთა ბაზაზე დაყრდნობით, შეამოწმოს მხოლოდ ფიზიკური პირის საიდენტიფიკაციო მონაცემებისა და საბანკო რეკვიზიტის სისწორე, რის შემდეგ, დამქირავებლისგან ინფორმაციის მიღებიდან არაუგვიანეს 3 სამუშაო დღის ვადაში, ინფორმაციას წარუდგენს დასაქმების სააგენტოს.

აღნიშნული კომპენსაცია დასაქმების სააგენტოს მიერ გაიცემა კომპენსაციის მიმღები პირის საბანკო ანგარიშზე თანხის გადარიცხვის გზით, სამსახურიდან ინფორმაციის მიღებიდან არაუგვიანეს 3 სამუშაო დღის ვადაში.

შესაბამისად, წარმოგიდგენთ რიგ საკითხებს, რაც მიზანშეწონილია, რომ გათვალისწინებული იქნეს სამთავრობო დოკუმენტში.

1.  საქართველოს მთავრობის 2020 წლის 4 მაისის №286 დადგენილების დანართ 1-ის პირველი მუხლის მე-6 ქვეპუნქტის თანახმად პროგრამის განმახორციელებელია დასაქმების სააგენტო და მომსახურების სააგენტო.

თუმცა აღნიშნული დადგენილებით გათვალისწინებული საკომპენსაციო სიების ფორმირების პროცესში მნიშვნელოვანი როლი უჭირავს შემოსავლების სამსახურს, განსაკუთრებით კი 2020 წლის 2 დეკემბრის თარიღით შესული ცვლილების თანხმად განსაზღვრული კომპენსაციის მიმღებ პირთა იდენტიფიცირების პროცესში. აღნიშნული საკითხის მნიშვნელობაზე, ზეპირსიტყვიერად, ყურადღება გამახვილდა სამინისტროს შიდა აუდიტის სამსახურის წარმომადგენლის მხრიდანაც. სამსახურის მოსაზრებით, მიუხედავად იმ გარემოებისა რომ საკომპენსაციო სიების ფორმირებას ახდენს საქართველოს შემოსავლების სამსახური, დასაქმების სააგენტოში გადმოგზავნილი საკომპენსაციის სისწორეზე სამართლებრივად პასუხისმგებლობა ეკისრება დასაქმების სააგენტოს, რადგან აღნიშნული პროგრამის განმახორციელებლად მითითებულია მხოლოდ დასაქმების სააგენტო და მომსახურების სააგენტო. 

ზემოაღნიშნულიდან გამომდიანრე, მიზანშეწონილად მიგვაჩნია ვიმსჯელოთ 286-ე დადგენილებაში შესაბამის ცვლილებაზე, რითაც პროგრამის ერთ-ერთ განამხორციელებლად ასევე განისაზღვრება შემოსავლების სამსახური და ამ ცვლილებით პროპორციულად გადანაწილდება პრგორამის განხორციელების პასუხისმგებლობა. 

2. ვინაიდან აღნიშნული დადგენილების მთავარი მიზანია საგანგებო მდგომარეობის შედეგად გამოწვეული ზიანის ანაზღაურება უმოკლეს დროში, გთავაზობთ დადგენილებაში დაემატოს პუნქტი, რომლის თანახმად, საქართველოში მოქმედი საბანკო ინსტიტუტების უშუალო ჩართულებით მოხდეს საკოპმენსაციო თანხების გადარიცხვების განხორციელება და პროცესის გაიოლება, როგორც წარმოებს სსიპ სოციალური მომსახურების სააგენტოს მიერ, (შემწეობის გაცემა, რეგულირდება საქართველოს მოქმედი კანონმდებლობის შესაბამისად სოციალური მომსახურების სააგენტოს სააგენტოსა და მომსახურე საბანკო დაწესებულებასთან გაფორმებული ხელშეკრულების პირობებით) შემწეობა გაიცემა საბანკო დაწესებულების მეშვეობით, ბენეფივიარის სახელზე გახსნილ ანგარიშზე თანხის ჩარიცხვით.

ვინაიდან დასაქმების სააგენტოს, საქმიანობიდან გამომდინარე არ აქვს გაფორმებული ბანკებთან მომსახურების ხელშეკრულებები, ყოველი გადარიცხვა ხორციელდება სახელმწიფო ხაზინის საშუალებით, რაც გარკვეულწილად შემაფერხებელ გარემოებას წარმოადგენს, უზრუნველყოფილი იქნეს გადარიცხვებისთვის დადგენილებით გათვალისწინებული ვადების სრული დაცვა და გადარიცხვების დროული განხორციელება.

3. ასევე მიზანშეწონილად მიგვაჩნია აღნიშნულ დადგენილებით დარეგულირდეს საკომპენსაციო თანხების  გაცემის შეჩერების და შეწყვეტის, ასევე უკან მობრუნების შემთხვევაში სააგენტოს მხრიდან განსახორციელებელი პროცედურები.  კერძოდ:

ა. გაურკვეველია საკომპენსაციო თანხების ადმინისტრირების პროცედურები კომპენსაციის მიმღები პირის გარდაცვალების შემთხვევაში. იგულისხმება მემკვიდრის განაცხადით მომართვის წესი, მასზე საკომეპნსაციო თანხის როგორც მემკვიდრეობის გაცემის წესი  და ვადები.
 
ბ. შეჩერებული საკომპენსაციო თანხების ადმინისტრირების წესი და ვადები.
 
გ. გადარიცხული და უკან მობრუნებული საკომპენსაციო თანხების ადმინსიტრირების წესი და ვადები.

გთხოვთ, განიხილოთ ზემოთ ჩამოთვლილი საკითხები, მათთან დაკავშირებული რისკები და გაატაროთ შესაბამისი ღონისძიებები. 

პატივისცემით,


